
DISKORS MILL-E.T MARIE-LOUISE COLEIRO PRECA, PRESIDENT TA’ MALTA 
WAQT RIĊEVIMENT GĦALL-AMBAXXATURI U KONSLI MALTIN 

IL-ĦAMIS 9 TA’ LULJU 2014 

Eċċellenzi 

Sinjuri 

 

Huwa ta’ pjaċir u unur għalija li nilqakhom hawn 

illum, fir-rwol tagħkom bħala Ambaxxaturi u Konsli 

ta’ Malta f’pajjizi madwar id-dinja. 

Nixtieq nuri l-apprezzament tiegħi għall-ħidma li 

intom twettqu fil-pajjizi fejn intom tirrapprezenaw lil 

Malta.  Jiena nemmen bis-sħiħ li b’dak kollhu li 

qedgħin tagħmlu lil hinn minn xtutna, qedgħin 

tagħmlu unur mhux biss lilkom innfuskom, iżda aktar 

u aktar lil Malta. 

Jien nemmen ukoll li intom tistgħu tagħtu l-aħjar 

viżibbiltà għal Malta, biex jintlaħqu opportunitajiet 

ekonomiċi, u li huma tant importanti għal-ġid ta’ 

pajjiżna u tal-poplu tagħna. 

Minkejja d-daqs tagħna, il-pożizzjoni ġeostrateġika 

ta’ Malta, f’nofs il-Baħar Mediterran, jagħmilna, 

ċentru għall-djalogu bejn il-popli ta’ tlett kontinenti 

ta’ madwarna. 

Il-ħolma tiegħi hi li pajjiizna jkun ċentru ta’ paċi, fejn 

ikun possibli li soċjetà multikulturali, tkun tista’ tgħix 

u tikber flimkien; tgħix mhux biss f'armonija flimkien, 

izda ukoll, f’pajjiz fejn in-nies ikunu jistgħu 

japprezzaw id-diversità f’kull aspett tal-ħajja. 

Dan il-messaġġ nixtieq li xxerduh fil-pajjizi fejn 

twettqu d-dmirijiet tagħkom, sabiex pajjizna ikun 

tassew xempju ta’ soċjetà moderna, b’moħħ miftuh, 

soċjetà multikulturali,  fejn kullħadd jista’ jitkellem u 

jiħi mismugh. 

Ninsab ċerta li waqt din il-konferenza, ser tiddiskutu 

ideat u proġetti li jgħinu mhux bi ftit biex itejbu l-

ħidma tagħkom fil-pajjizi ta’ rappreżentazzjoni 

tagħkom, u tkunu tistgħu tkomplu tmexxu ‘l quddiem 

isem Malta. 

Din il-laqgħa importanti għandha mhux biss iservi 

bħala evalwazzjoni ta’ kull ma sar u kien miksub fis-

sena li għaddiet, iżda aktar importanti, bħala stimolu 

għal dak li qed tispiraw għalih fix-xhur li ġejjin. 

Eċċellenzi, 

Kunu kburin b’pajjizna u ippromwovu l-potenzjal ta’ 

niesna, potenzjal li, fid-dimensjonijiet kollha tiegħu, 

se jkompli jkabbarna. 

Għalkemm jeżiżtu ħafna sfidi biex jingħelbu, jiena 

ċerta li, kif ġara fil-passat, bid-determinazzjoni 

tagħna biex nirnexxu, ser negħlbu l-ostakli kollha li 

jitfaċċa l-pajjiż sabiħ tagħna. 

Nawguralkom suċċess f’din il-konferenza, u ħidma 

siewja matul is-sena, u fuq kollox, esperjenza bbażati 

fuq il-valuri tal-libertà u rispett għal kulħadd. 

